
A MESA DO PARLAMENTO

O Grupo Parlamentario dos Socialistas de Galicia, por iniciativa do seu
deputado e das suas deputadas Martin Seco Garcia, Patricia Otero
Rodriguez e Leticia Gallego Sanroman, a través do voceiro e ao abeiro do
disposto no artigo 160 do Regulamento da Camara, presentan ante esta Mesa
a seguinte proposicion non de lei en Comisién 6.2, Industria, Enerxia,

Comercio e Turismo.

EXPOSICION DE MOTIVOS

O grupo portugués ALTRI, especializado en producién de fibras celuldsicas,
celulosa e producién de polpa, anunciou un investimento de mais de 850
milléns de euros para xerar mais de 2.500 postos de traballo directos e
indirectos na creacion dunha bio-fabrica de fibras téxtiles sostibles, que

anunciou que estaria operativa en 2026.

A empresa lusa anunciou que o denominado “Proxecto Gama” estaria situado
na localidade de Palas de Rei. Este proxecto supdn a creacion dunha planta
para a elaboracion de pasta soluble de papel, cunha capacidade para producir
200.000 toneladas ao ano que se integrara parcialmente na producion de fibras
téxtiles de orixe forestal, concretamente de lyocell, cunha capacidade inicial de
60.000 toneladas ao ano, ata alcanzar a maxima capacidade instalada de

200.000 toneladas anuais.

O proxecto persegue ser un referente a nivel mundial por ser a primeira fabrica
de producion integrada de polpa soluble e lyocell, supofiendo unha contribucion
critica para a descarbonizacién da industria manufactureira e a minimizacion do

seu impacto ambiental, posicionando a Espafia & cabeza da innovacion en

descarbonizacién e sustentabilidade do sector polpa e téxtil, que ao dia de
hoxe representa mais de 10% das emisions globais de CO2.

O proxecto de bio-fabrica de fibras téxtiles sostibles de ALTRI en Espafa foi
declarado Proxecto Industrial Estratéxico (PE), demostrando o seu impacto
transformacional, alifado cos obxectivos Next Generation UE, a creacion de

emprego e relevancia do investimento comprometido.

No proxecto de bio-fabrica de fibras téxtiles sostibles falase de
descarbonizacion, circularidade e sustentabilidade do sector téxtil e anuncian
gue en pleno funcionamento non utilizaran combustibles fésiles e incorporaran

unha unidade de reciclaxe de residuos téxtiles.

A Xunta de Galicia creou en 2021 a sociedade IMPULSA que conta coa
participacion de ABANCA nun 38 %, de Reganosa nun 12 % e Sogama nun
10%, quedando o goberno galego cun 40% de participacién, unha sociedade
publico-privada creada con fin de axilizar iniciativas empresariais tractoras que
incidan na dinamizacion, o progreso e a transformacion da economia galega a

través dun modelo verde e dixital.

Esta sociedade di que desexa converter ideas en proxectos tractores, buscar
inversores e incorporar socios que acompafien a ditas iniciativas, facendo
efectiva a colaboracion entre institucions publicas e privadas para a posta en
marcha e consolidacién de propostas empresariais, tamén di que presta
servizos de asesoramento para consolidar as iniciativas empresariais, como

pode ser a administrativa.

A empresa promotora da planta de fibras téxtiles, transmite que estan na fase
mais critica da preparacion do proxecto, definindo as fontes de financiacion
para desenvolvelo e que tomaran decisidns sobre éste a finais do primeiro

semestre deste ano. Nesa lifla o goberno do Estado ten posto en marcha

diferentes PERTE’s para acceder &s axudas de recuperacién da Unién
Europea, uns fondos que chegan ao Estado espafiol despois da negociacién do
Presidente do Goberno para modernizar a economia e a industria do noso pais
e que poden ser unha oportunidade para proxectos como o plantexado pola
empresa ALTRI en Galicia.

O goberno galego e a sociedade mixta IMPULSA deben de utilizar as suas
competencias para identificar e asesorar & empresa ALTRI para a consecucion
de fondos europeos nas lifias de PERTE establecidas polo goberno do estado,
como a de economia circular ou o de descarbonizacién, co fin de conseguir que
este proxecto sexa unha realidade neste 2023. A administracién galega debe
pofier a disposicion da empresa promotora 0s equipos da administracion
galega para a consecucién desta inversibn necesaria € 0S mecanismos

necesarios para articular este ambicioso proxecto para a nosa terra.

Por todo o exposto, o Grupo Parlamentario dos Socialistas de Galicia presenta
a seguinte proposicion non de lei para o seu debate en para o seu debate en

Comision:

O Parlamento insta a Xunta de Galicia a:

Porier a disposicion da empresa promotora da planta de fibras téxtiles en Palas
de Rei o asesoramento técnico e econdmico para conseguir a financiacion
necesaria do proxecto e acudir as convocatorias de PERTE establecidas polo
goberno de Espafia, con garantias para a consecucién duns fondos esenciais
para a posta en marcha da planta.

Santiago de Compostela, 24 de marzo de 2023.

Asinado dixitalmente por:

Martin Seco Garcia na data 24/03/2023 12:09:27

Patricia Otero Rodriguez na data 24/03/2023 12:09:38

Maria Leticia Gallego Sanroman na data 24/03/2023 12:09:51

Luis Manuel Alvarez Martinez na data 24/03/2023 12:09:59

